
ᓴᖅᑭᑕᐅᑲᐅᑎᒋᔭᕆᐊᓕᒃ  

ᒥᓂᔅᑕ ᑯᓱᒐᖅ ᑐᙵᓱᒃᑎᑦᑎᔪᖅ ᐃᖃᓗᐃᑦ ᐃᒡᓗᓕᕆᔨᒃᑯᖏᓐᓄᑦ 

ᐃᖅᑲᓇᐃᔭᖅᑎᓄᑦ ᐊᑲᐅᙱᓕᐅᕈᑎᓂᒃ 

ᐃᖃᓗᐃᑦ, ᓄᓇᕗᑦ (ᐋᒡᒌᓯ 3, 2023) – ᒪᓕᒐᓕᐅᖅᑎ ᖁᐊᓴ ᑯᓱᒐᖅ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ, ᖁᕕᐊᓱᒃᐳᖅ ᑐᓴᖅᑎᑦᑎᔭᕆᐊᒃᓴᖅ ᓄᑖᖅ ᑎᒃᑯᐊᖅᑕᐅᓵᓚᐅᖅᑐᖅ ᐃᖃᓗᖕᓂ 

ᐃᒡᓗᓕᕆᔨᒃᑯᑦ (IHA) ᑲᑎᒪᔨᖏᑦ ᐱᐊᓂᒃᓯᓯᒪᓕᕐᓂᖏᓐᓂᒃ ᐱᓕᕆᐊᒃᓴᓪᓗᐊᑕᒥᓂᒃ, 

ᓄᖅᑲᖅᑎᑦᑎᓂᐊᓚᐅᖅᑐᑦ ᐃᖅᑲᓇᐃᔭᖅᑎᓄᑦ ᓈᒻᒪᙱᓪᓕᐅᕈᑎᓂᒃ ᓄᓇᕗᒻᒥ ᐃᖅᑲᓇᐃᔭᖅᑎᑦ 

ᑲᑐᔾᔨᖃᑎᒌᓄᑦ (NEU). ᑲᑎᒪᔩᑦ ᓂᕈᐊᓚᐅᖅᑐᑦ ᐊᐃᑉᐱᕐᒥᑦ, ᐋᒡᒌᓯ 1, 2023, ᐊᖏᕐᓂᕐᒥᑦ ᓄᑖᒥᑦ 

ᑲᑐᔾᔨᖃᑎᒌᓄᑦ ᐊᖏᖃᑎᒌᒍᑎᒥᑦ.   

ᑖᓐᓇ ᐋᖅᑭᒃᑕᐅᔪᖅ ᐃᓱᓕᑉᐳᖅ 136−ᓄᑦ ᐅᓪᓗᓄᑦ ᓄᖅᑲᖓᓂᕆᔭᐅᕙᒃᑐᓂᒃ ᐃᖃᓗᖕᓂᑦ 

ᐃᒡᓗᓕᕆᔨᒃᑯᑦ ᑖᒃᑯᐊ ᑲᑐᔾᔨᖃᑎᒌᒍᓪᓗᑎᒃ ᐃᖅᑲᓇᐃᔭᖅᑏᑦ ᑐᙵᓱᒃᑎᑕᐅᓪᓗᑎᒃ ᐃᖅᑲᓇᐃᔭᕐᕕᖕᒧᑦ 

ᕿᑎᖅᑰᒥ, ᐋᒡᒌᓯ 3, 2023−ᒥ. ᓄᑖᖅ ᐊᕐᕌᒍᓄᑦ ᑕᓪᓕᒪᓄᑦ ᐊᖏᕈᑎ ᐊᑐᓕᕐᓂᐊᖅᑐᖅ ᐊᖏᖅᑕᐅᒃᐸᑦ 

ᐃᓱᓕᓛᖅᖢᓂᓗ ᔫᓐ 30, 2025−ᒥᑦ.   

"ᐊᓕᐊᓇᐃᒍᓱᒃᐳᒍᑦ ᑕᑯᔪᓐᓇᕋᑦᑕ ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᖏᑦ ᐅᑎᕐᓂᐊᕐᓂᖏᓐᓂᒃ 

ᐃᖅᑲᓇᐃᔮᒥᓄᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓕᑕᖅᓯᐅᒪᖕᒪᑕ ᐊᒃᓱᕈᕐᓇᕐᓂᖏᓐᓂᒃ ᐊᒻᒪ 

ᐊᒃᓱᕈᕐᓇᕐᓂᖏᓐᓂᒃ ᑕᖅᑭᐅᓵᖅᑐᓂᒃ ᐃᖅᑲᓇᐃᔭᖅᑎᓄᑦ ᓈᒻᒪᙱᓪᓕᐅᕈᑕᐅᓲᑦ ᐱᔾᔪᑎᒋᓪᓗᒋᑦ IHA ᐊᒻᒪ 

ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᑦ," ᐅᖃᓚᐅᖅᐳᖅ ᒥᓂᔅᑕ ᑯᓱᒐᖅ. “ᖁᔭᓐᓇᒦᖅᑕᐃᓐᓇᕆᔪᒪᕙᒃᑲ 

ᐱᓕᕆᖃᑕᐅᓚᐅᖅᑐᑦ ᐋᔩᖅᑎᓂᑦ ᐊᖏᖃᑎᒌᑦᑎᐊᓚᐅᕐᒪᑕ ᓇᒡᒐᔾᔭᐅᓚᐅᖅᑐᒥ.” 

ᖃᖓᑦᑎᐊᖅ ᐅᖃᐅᓯᐅᓵᓚᐅᖅᑐᖅ, ᓄᑖᑦ ᐃᖃᓗᖕᓂᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᐅᓪᓗᓂᒃ 90−ᓂᒃ 

ᐃᖏᕐᕋᑦᑎᐊᖅᑎᑦᑎᓇᓱᖕᓂᐊᖅᑐᑦ ᐊᐅᓚᑕᖏᓐᓂᒃ ᐊᒻᒪ ᐃᑲᔪᖅᑐᐃᓗᑎᒃ ᐃᖅᑲᓇᐃᔭᖅᑎᓂᒃ ᐅᑎᖅᑐᓂᒃ 

ᐃᖅᑲᓇᐃᔭᕐᕕᖕᒧᑦ. ᑭᖑᓂᑦᑎᐊᖓᒍᑦ, ᑭᒃᑯᑐᐃᓐᓇᕐᓄᑦ ᒪᓂᓴᐅᑎᒥᒃ ᑲᑎᒪᔨᑖᕐᓂᐊᓕᖅᐳᒍᑦ.   

 

 ### 

ᑐᓴᒐᒃᓴᓕᕆᔨᓂᒃ ᖃᐅᔨᒋᐊᕐᕕᒃᓴᖅ: 

      

ᒪᐃᑯᓪ ᒨᕕ 

ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ, ᐊᑐᐊᒐᓕᕆᓂᕐᒧᑦ ᐊᒻᒪ ᖃᓄᖅᑑᕈᑎᒃᓴᑦ ᐸᕐᓇᐃᓂᕐᒧᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

902-880-6754 

mbmurphy1@gov.nu.ca 

 


